
VoL, IX,

A’ BHASCAID BHEAG FHLURS.

0'n Bheuria.

CAIB. XIII.
TRIOBLAIDEAN AS UR AN RATHAD MAIRL

Bha Mairi a nise daonnan fo
mhulad. Bha i ’san aon chor an am
s an robh na blaithean a’ seargadh,
agus na craobhan giubhais aiv etl an
taighe a’ fas dubl, dorcha, mar gu 'm
biodh iad an trusgan dubhach. Bha
a mulad ‘dol na b’ aotruime mar a
bha ’n tine dol seachad, ach bha
trioblaidean as ur a tigh'nn 'n a
rathad.

Thainig iomadh atharrachadh air
Baile na Cracibh Ghiubhais bho 'n
chaochail a h-athair. Thug an tuath-
anach “sa bhean an tigh suas do 'n
aon mhac—duine socrach, ciallach.
Bha ’bhean a fhuair am mac gun
teagamh briagha agus gle bheartach ;
ach a mach o’'n bhosd ’s an tlachd a

bha i ’gabbail as a maise, Biia i can’

shuarach mu gach ni ach airgiod.
Gu 'n robh i sanntach, uaibhreach,

bha ro-shoilleir ri fhaicinn an tine -

ghoirid 'na gnuis, ach a dly aindeoin
a boidhchead bha rudeiginn mi-thait-
neach 'na coltas. 'Nuair a thuigeadh
i gu 'm biodh dad araid a dhith air a
h-athair no air a mathair-cheile,
sheachnadh i a dheanamh dhaibh na
'm b’ urrainn di; agus ’s ann car
aindeonach ’s le gearain a bheireadh i
an cuid fhein daibh. Dh’ fheuchadh
iri 'n ruoigheachd 'm am foighidinn
cho fad ’s a b’ urrainn di, agus shaoil-
eadh duine gu 'n robh i cunntas a
h-uile greim a chuireadh iad ’n am
bial,  Dhuin an t-seann
bhochd iad fein suas ’san rum a 1Y
fhaide stigh, agus ’s ann .uair gle
ainneamh a thigeadh iad a mach do’n

charaid

t-seomar eile.

Cha robh am mac &' faighinn air
adhart dad ni b’ fhearr. Bha a bhean
choirbte tric a’ toirt droch theanga
dha, agus ceud uair s o’ Iatha bha i
‘tilgeadh air am fortan mor a fhuair
e leatha. Mur ba toil leis canran 'us
fearg fad an latha, cha robh aige ‘ach
eisdeachd ’s a bhi 'n a thosd. Air
uairibh cha shriochdadh e gus an
bha ’n

t-eagal orrasan moran a thoirt 'na

iarradh a pharantan air;

h-aghaidh, gun fhios nach deanadh i
dioghaltas orra fhein ‘uuair a bhiodh
esan air falbh,  As deigh obair latha,
thigeadh e ’stigh le cridhe dubhach

far am biodh athair ’s a mhathair.

Is minig a shuidh iad gu bronach,
comhla, am mac ag innseadh a thriob-
laidean fhéin.

“Ts ann mar sin a tha, a nise,”
theireadh an t-athair ; “dhall ise thu
le boillsgeadh a cuid oir, agus mheall
i thu le deirgead a gruaidhean, agus
bha mise tuilleadh a’s socharach gu
Tha sinn a
nise ‘n ar trinir a faotainn ar peanas-
Bu choir duinn comhairle

eisdeachd ri d’ iarratas.

achadh.
Tacoib bhochd a chabhail: ‘An duine
glic meoraichidh e air a’ phosadh
urad ’s ged a bhiodh a bheatha an
crochadh ris.” Tha cuimlin’ agam air
na thubhairt e gle mhath, agus bha
mi 'smaocintean air iomadh uair.

“An cuimhneach leat, a' bhean, an
latha thubhairt thu, ‘Ach’ ’se suim
bhriagha ’th ’ann am mile gilder.
‘Ach,” ars’ Tacob, ‘¢cha 'n ’eil e cho
briagha sin. Tha na blaithean a th’
ann ‘sa gharvadh air taobh a mach na
h-uinneige, mile uair ni.’s Dbriagha.
Is e suim shearbh a their thu ris
thathast.’
teagamh a nise, agus ’s iad guailnean

Is e sin a th’ ann gun

laidir a ghinlaineas an t-eallach gan
Clarson a bhiodh tu
‘g jarraidh an uidhir uwd de dh’ or?

tuiteam gu lar,

Nach ’eil thu faighinn d’ fhoghnaidh
agus beagan tuilleadh? Creid mi,
fagaidh tuilleadh ‘s a choir de di’
airgead -daoine tuilleadh a’s bosdail.
Ni fuathas uisge, ge riatnach cuid an
fheuma dheth, moran dolaidh agus
sgriosaidh e sios gach ni a tha fas’s a’
Is e sin a bha TIacob coir
ag raitinn ; agus saoilidh mi gu bheil

gharadh,

mi ‘ga chluinntinn an drasda.
“Theireadh tusa, 'mhic, ‘Ach tha i
cho boidheach, snuadhmhor, mar an
ros.”  Ach theireadh Tacob tuigseach:
‘A bharrachd air a bhi boidheach,
cha 'n vilear do 'n fhltran a bhi math
agus feumail mar an ceudna. -Tha i
toirt duinn eeir ghlan agus mil luach-
mhor. Aodann maiseach gun mhaith-
eas cha 'n ’eil ann ach ros de phaipeir,
gnothuch truagh, neo-mhaireannach,
gun chubhraidheachd, no beatha, gun
Sud briathran Tacob
ghlic ; ach cha 'n eisdeadhmid ris, ach
tha sinn a’ fairea.c‘:'}ldainn a nise de
cho fior ’s a tha iad. An rud sin bha
ginn ’an duil a bha 'n a fhortan mor
is e th’ ann am mi-fhortan a's motha,

cheir no mil.’

Gu 'n deonaichidh Dia dhuinn grasan
gus a ghiulain le foighidinn, ’chionn
cha ghabh a chuis atharrachadh tuill-
eadh.” Sud an seanachas a bhiodh

aig an triuir n uair a gheibheadh iad
cuideachd.

Bha cuisean a nise ‘tighinn gle
chruaidh aiv Mairi. An seomar a I
abhaist a bhi aice-se, 1’ fheudar di
fhagail aig an t-seann charaid. Ged
a bha rim beag, laghach eile =i
sheachnadh, cha d' thugadh a Dbhean
og dise, le ’cuid gamhlais, ach a chuil
bu truaighe a’stigh; rinn i gach ni
chum trioblaid a chur oirre, agus
bhiodh 1 ’ga smadadh gun tamh.
Bhiodh i daounan a’ faighinn coire di
agur cha 'n fhaiceadh 1 gu 'n deanadh
Mairi gu leor de dh’ obair latha sam
bith, no idir gu ‘n deanadh i ceart e.
Bba ’'n dilleachdan bochd a’ smaoin-
tinn nach robh an corr feum oirre-se
san tigh, agus gu robh i 'na h-uallach
nmor orra. Cha b’ urrainn an t-seann
fheadhainn moran cobhair a dhean-
amh oirre tuilleadh; bha gu leoir
mhor daibh an aire 'thoirt orra fhein.
Bha fabh as a sud gu trie a tigh'nn

“afle heinntinn ; ach ble cheist ¢ait an

rachadh i.
Chaidh Mairi a shireadh comhairle
Thuirt an
“Cha 'n

urrainn duit fuireach ni’s fhaide aig

air sagart Erlenbrunn.
duine beannaichte so rithe:

Baile na Cracibh Ghiubhas, mo nigh-
Thug d' athair nach
dhut,
agus theagaisg e thu anns gach doigh
‘sam biodh e iomchuidh dhut thu
fhein a ghiulain an taigh duine choir
sam bith ; ach far am bheil thu an
drasda tha iad a cuir ma d’ choinn-

ean mhath !
mairionn icnnsachadh math

. . L
eamh 11 dheanamh gach ni a dh’

iarradh iad air struilleig sam bith ;
tha iad a’ toirt ort tuilleadh ’sa choir
de dl’ obair a dheanamh, obair tha os
cionn do neart, agus mi-fhreagarrach
air do shon. Ach cha d’ thugainn a
chomhairle ort falbh as 'sa cheart am
so, falbh air faontragh, gus am bith-
eadh flos agad c'ait am bitheadh tu
‘dol. 'S i mo chombhairle-sa dhut thu
dh’ fhuireach mar a th’ agad an
‘drasda, obraich cho math ’sa ’s urr-
ainn duit, dean urnaigh gu tric ri
Dia agus cuir d’ earbs’” ann, agus feith
gu foighidneach gus an cuir Esan, 'n
nair a chi E 'n t-dm iomchuidh, rud-
eigin 'nad rathad. An Dia sin® thog
suas thu airson suidheachadh a W
fhearr gabhaidh E curam dhiot, ’s chi
E gu 'm bi tau far an corr dhut.
Feuchaidh mise ri aite fhaighiun dhut
an  teaghlach diadhaidh,
Cum thusa suas do mhisneach agus
tionndaidhidh a chuis a mach

measail,

gu

No. 10.
ceart an deagh am.” Thug Mairi
dheagh
chomhairle, agus gheall i a leanailt.

taing mhor da airson a

Is e an aon spot talmhainn bu
docha leatha uaigh a h-athair, far an
do chuir i craobh-rdis. “Mo chreach,”
ars’ ise, s i 'na suidhe &’ caoineadh
lamh rithe, “is truagh nach b’ urrainn
mi fuireach daonvan ann an so; dh’
uisgeachan e le m’ dheoir, air chor’s
gu ‘m biodh i an comhnuidh uaine
agus fo Lhlath!”

Bha ’chraobh-rois a nise fo dhuill-
each uaine, agus na gucagan dearga
air bruchdadh a mach. “Gu firinn-
each bha m’ athair ceart,” arsa
Mairi, “’nuair thuirt e riumsa: ‘Tha
beatha ’n duine coltach ri eraobh-rois.
Air uairibh tha i lom, dubh, agus
cha 'n fhaic sinn dad ach na stangan
cruaidh.  Ach ma dh’ fheitheas
sinn, thig an t-4m an rithist ’s am bi i
air a comhdach an trusgan trail, agus
lan de na rosan a’s eireachdaile” So

“’am nan stangan dubha dhombsa, ach

cha chaill mi mo mhisneach ; tha
earbs’ agam as na thuirt sibh rium,
m’ athair gradhach! Bithidh 'ur facal

fhathast air a dhearbhadh: ‘Gheibh:

foighidin furtachd.””

CAIB. XIV.
FOGRADH MAIRI.

Thainig a nise an coig latha fichead
de Tulaidh mu 'n cuairt latha fear
curaim (patron day) a h-athair, agus
thog e mulad Mairi as tr. Roimhe
so bha e leatha ’'na latha solasach,
ach an diugh ’s ann le deoir a di’
fhailtich i o’ mhaduinn ghrianach,
or-bhuidhe. B’ abhaist di ionnsaidh
a thoirt air beagan toil-inntinn a
thoirt da h-athair air an latha so;
bheireadh i dha mar thiodl.lnc rud-
eiginn de dh’ obair a laimhe fhein,
dheanadl i feasd beagan ni bu shogh-
aile na b’ abhaist, gheibheabh i beag-
an fiona da, agus chaireadh i fliws
bhoidheach air a bhord bu ghlaine ’s
bu ghrinne.

Bha ‘h-inntinn lan de ghaol da
’h-athair air an latha so. Bha e na
chleachdadh,aig muinntir na duthcha
'bhi sgeadachadh uaighean an cairdean
le flirs, gu h-araid air laithean mar
s0, agus s minic a dh’ iarr iad cuid-
eachadh ann am flirs bho Mhairi, rud
a fhuair iad daonnan gu toileach.
Bhual e ’na h-inntinn gu ’n sgeud-
aicheadh ise uaigh a h-athair fhein le
flurs, Bhual i suil air a bhaseaid

bhig a bh’ air a bhord, priomh cheann

aobhair a h-uile anraidh troimh ’n

deachaidh i. Thug i leatha a bhas-
caid so, chaidh i do 'n gharadh far an
do lion i1 leis a h-uile flir bu bhoidh-
Chaidh

i leatha trath ‘sa mhaduinn gu Erlen-

che, bu ghrinne ’s a Iy tiraile.

brann, agus shuidhich 11 air uaigh a
Shil a deoir air na flius,
a  soillseachadh

h-athar.

agus bha iad mar
dhriuehd na maidne. “’Athair ghaol-

“bha
thusa daonnan a’ sgapadh flirs romh

aich, ghradhaich,” deir ise,
mo cheum-sa anns a’ bheatha so, rud
nach urrainn mise ‘phaigheadh dhuibh-
se gu brath ; ach ni mi 'n uidhir so,
cuiridh mi am fleasg so tarsainn air
‘ur-n-uaigh ! 7 DL’ fhag 1 2’ bhascaid
air an uaigh ; oir cha robh curam sam
bith oirre gu ’m beanadh duine dhi
fhein no do na fltus,
an sluagh suil thaitneach air a’ bhas-

Is minig a thug

caid, ’sa bheannaich iad a’ nighean
mhath, agus a rinn iad urnaigh air-
bhith aig a h-athair

son  fois & o
chaomh.

Trath an ath latha, 'n uair a bha
an tuathanach agus a sheirbheasaich
ag cbair air an fhiar ’san lon mhor,
air taobh thall na coille, chaidh pios
de lion-aodaich a bha air tobhar air
an fhiar, faisg do 'n gharadh, a ghoid
air falbh. °’Si ’bhean 0g a chiad
duice a dh’ ionndrainn e; agus coit-
ach ris a h-uile duine sanntach, bha 1
lan de doroch amharus, “gus air an
turus so leag i gach amharus air
Mairi., Cha d rinn TIacob bochd
riamh diomhaireachd de ghnothuch
an fhaine, dh’ innis e do n t-seann
fheadhainn e, Fhuair am
mach e, agus le blaomaireachd air

mac a
choireiginn  dh’ innis esan e d'a
mhnaoi. Agus, air an aobhar sin,
‘nuair a thill Mairi dhachaidh comhla
ris na h-igheanan ecile feasgar, o
sgrioban air a guallainn, agus soith-

each deoch ’na laimh, thainig a

bhana-mhaighstir 6g a mach nan
coinneamh, duaichni mar an dragon ;
theisich i air caineadh Mairi anns a’
chainnt bu sgainnealaich, agus dh’
aithn i oirre am pios lion-aodaich a
thoirt suas di-se.

Fhreagair Miiri gu eciuin “gu 'n
robh e do-dheanta am pios aodaich a
bhi aice-se, ’chionn gu 'n robh ise
comhla ri h-uile aon de chacha fad an
latha ’san achadh.
adh, ’nuair a bha ise a’ deanamh
deiseil . na dinnearach, cuid-eiginn a
thigh'nn a rathad a sguab air falbh

Ach gu 'm faod-

)

e.” Le fivinn ’s ann mar sin a bha.
Ach db’ eabh a’ bhean 0z a mach,
“Thusa, bhana-mheirleach |- am beil
thu ‘n_duil nach ’eil’ fhies agamsa
gu 'n a ghoid thu 'm fiine, agus gu'r
ann air, eiginn a .chaidh, do cheann
thagail air do choluinn.  Truis air
falth as mo thaigh anns a’ mhionaid.

1 eil dachaidl aig ereutairean
suarach coltach riutsa fo m’ fhardaich-

»

se.” Thuirt an tuathanach og, “Cha
chuir thu mach i.co-dhin cho anamoch

MAC-TALLA.

so! Tha ’chrian gu dol fodha. Gabh-
adh i a suipeir comhla ruinn air an
fheasgar so, agus cuimhnich cho
cruaidh 'sa dh’ obraich i fad an latha
theth, gus an d’ thainig an oidhch’
“Aon uair eile de thim cha

'n fhaod i fuireach,” ars’ a bhean

theargach, “agus cum thusa do thean-
@a, air-neo gheibh mi bior dearg as an
teine a chuireas stad air do bhial.”
Thuig an duine nach deanadh bruidh-
inn ach cron, agus dh’ fhuirich e ’na
thosd.

Cha do fhreagair Miiri idir na
beumanan a chaidh a dhortadh mu
‘eeann, ach thruis i leatha ann an
neapaiginn am beagan imrich a bh’
aice, chairich 1 am pasgan fo h-achlais,
thug i taing seachad le devir airson
gach cacimhneas a chaidh a nochdadh
dhi aig Baile na Craoibh Ghiubhais,
dh’ aicheidh i a’ chionta a bhathas a

cuir as a leth, agus dh’ iarr i cead

beannachd fhagail aig an t-seana
charaid. “Faodaidh tu sin,” arsa

bean an tuathanaich gu sgaiteach,
“agus bhithinn ni bu thoilichte nan
d’ thugadh tu leat an da sheann
fheusagach ghlas as m’ fhianuis gu
buileach. Tha e coltach nach ’eil
guth aig a’ bhas air an toirt aiv falbh
fad uine mhoir fhathast.” Chual an
t-seann fheadhainn an iorghuill a bk’
Thug

iad a h-uile misneach a b’ nrrainn iad

aun, agus thoisich iad ri gal

do Mhairi, agus thug iad di, am
beagan airgiod a bh’ aea. “Falbh,”
ars’ iadsan, “mo leanabh math, gu’n
robh Dia maille riut. Tha beannachd
d’ athair na oighreachd air a storadh
suas duit, agus thig i gu feum uair-
eiginn. Creid sinn, bithidh gach cuis
fhathast mar is coir.”

DY fhalbh Mairi ann an gloman-
aich na h-oidhche, agus lean i an
ceum a bha ’dol treimh ’'n choille.
Bha toil aice uaigh a h-athar fhaic-
inn aon uair eile. "Nuair a chuibhtich
i a’ cheille, bha na soluis laiste s a
bhaile bheag, agus muair a rainig i an
eaglais cha mhor mnach robh an
oidhche dhubh ann. Ach cha robh
eagal sam bith oirre ’bhi siubhal
feadh nan uaighean mu 'n am ud.
Ghabh i direach gu uaigh a h-athar
agus shil a suilean gu frasach.

Bha a’ ghealach a soillseachadh
troimh dhuilleach thiugh nan craobh,
agus a soillseachadh le solus ciuin air
na rosan a bl air an uaigh agus air
a bhascaid bhig a bha fhathast far an
d’ fhag i i. Bha gaoth an anamoich
ag osnaich gu ciuin air feadh nan
craobh. agus -a’ leigeil duilleag ’us
fliran, an sud ’s-an so, air an uaigh.
Bhg gach ni eile .na thosd—cho tosd-
ach ris an uaigh thein.

“’Athair ghaolaich,  ghradhaich,”

arsa Mairi, . “na ‘m bu bhed sivh ’s
gu ’n rachadh aig ur Maivi bhochd air
Ach ’s fhearr

mar a tha, agus tha mi ’toirt taing do

a cas innse dhuibh!

Dhia nach ’eil sibh an lathair gus an
trioblaid ma dheireadl fhaicinn! Tha

sibh a nis’ aig fois, agus cha chuir
S

0O, nach

Ann an

bron curam oirbh tuilleadh !
ruibh !

cursa mo bheatha thrioblaideach, ’s i
trioblaid a’s motha fhathast!

mise bha comhla

50 an
Roimhe, ‘nuair a Lbha a’ ghealach a
dealradh troimh uinneagan iaruinn
mo phriosain, bha sibhse, ’athair ro
ghradhaich, maireann, ach a nise tha
i ’soillseachadh air ur n-uaigh!
Roimhe, 'nuair & bba mi air mo
shlaodadh o'm dhachaidh ghaolaich,
bha sibhse fhathast agam mar fhear
dion ’s mar charaide! Ach a nise
cha 'n ’eil duin’ agam ris an seall mi
suas ; bochd, treigte, fo amharus, "am
choigreach an duthaich chein, tha mi
’n am aonar 'san t-saoghal, gun dach-
aidh ris an till mi. An uine bhig
feumaidh mi an aon spot de’n t-saogh-
al a’s fhearr leam fhagail. An uine
bhiz theid an aon cho-fhurtachd a th’
agam, bhi gal aig ur n-uaigh, a thoirt
bhuam.” As deigh nam briathran so
bhruchd i a mach le deoir.

Thuit 1 sios an rithist air a gluin-
ean agus ghlaodh i 'mach, “Ar n-Ath-
air tha air néaml, seall a nuas as na
flaitheas a's
bliochd, aonaranaich so, tha gal aig

airde air a nighinn
uaigh a h-athar, agus gabh truas
rithe! 'Nuair is motha an trioblaid
’s ann is faisge do chobhair-sa. Cha
'n urrainn mo bhron a dhol ni ‘s
motha, agus tha mo chridhe gu brist-
eadh. O, dearbh dhomh nach eil do
lamh air a giorrachadh ; nochd do
mhathas dhomhsa, na treig michionn
cha 'n ’eil a h-aon ann ris an tionn-
daidh mi ach Thusa.
ad ionnsaidh far am bheil m’

Thoir leat mi
athair

beannaichte, air neo cuir a nuas

beagan de cho-fhuitachd do m’ chridhe
briste ! Na flurain bheaga 'tha spliut-
adh sios fo theas grian a mheadhoin-
latha, bheir thu orra eingh suas a
rithist fo fhionnaireachd na h-oidhche
gheal ghealaiche, agus theid an ar-
achadh le dealt’ ioc-shlaintaich! Gabh
truas, O gabh truas dhiom!” Shil
na deoir gu frasach a rithist. “Ciod
a dh’ eireas dhomhsa air an oidhche
so fhein,” thuirt i an ceann uine bhig,
“agus c’ait a nis’ an teid mi? Do
thruaighe! cha 'n ‘e¢il de mhisnich
agam na dh’ iarras cuid na h-oidhche
cho anamoch so. Ma dly’ innseas mi
dhaibh a choire bha dhomh ’nuair a
thionndaidh iad air falbh mi, ma dly’
thaoidte nach leig duine stigh mi.”

Dh’ amhaire i mu 'n cuairt. Ri
taobh balla ’chladha, lamh ri uaigh
a h-athair, bha seann leac chuimhne,
comhdaichte le coinnich ; ‘chionn gu
'n o chosg a’ sgriobhadh a bh' oirre
ages gu’n robh i anns an rathad,
chaidh a togail agus aite suidhe a
dheanamh dhi. “Ni mi suidhe air a’
chloich so, agus cuiridh mi seachad an
oidhche faisg air uaigh m’ athair.
Ma dh’ fhaoidte gu'r e so an turus
mu dheireadh bhios mi gu brath an
s0, agus faodaidh e bhith nach faic
mi an uaigh ghaolach so tuilleadh.
’d a mhaduinn mu 'n eirich a’ ghrian,
falbhaidh mi an ainm Dé an taocbh a
gtinireas a lamh mi.”

(R leantuinn.)

BLIADHNA THEARLAICH.

LT IAIN MAC-CHOINNICH.
CATIB. Xi.

BLAR SLIABII A CIILAMILAIN,

Gaelach sa’

varean ro’ eiridh na

Dlh'eirich an  t-arm
mhadainn  tri
gréine (di-sathurn an dara latha thar
fhichead de dharra mios an Fhoghair,)
ghluais iad gu min mall a chum na
h-draich, gach laoch na bhalbh thost,
ach na cinn-feadhna ’bha toirt dhaibh
an oOrduigh. Bha dalla-bhrat na h-
oidhehe dha'n cumail fathast & fradh-
are an airm-dhéirg, agus air do'n latha
bhi tighinn a staigh bha ced diumhail
d’an cleth. Air dhaibh am boglazh
a ruidhinn, thuirt gill’ og da’m bainm
Rob DMac-Aindreas, (mac fear de
thuathanaich machair Loudai, a lean
na Gaeil 4 Dunéideann,) gu'm b aith-
ne dhasan cruadhlach a bha tarsuinn
air ionad draid de’'n bhoglach air am
faigheadh an t-2rm a null n’a bu tearr-
uinnte, n’an t-ait’ air an robh a rin
orra dhol tharais; ’nuair a chual’ am
Prionnsa so dh’ aontaich e'n t-dite so
a ruidhinn, agus ghluais an t-arm d’a
jonnsaidh agus Rob Mac-Aindrea air
an toiseach a’ deanamh an itil. ‘Nuair
a rainig an t-aym iomal a’ bhoglaich,
ghlaodh triipairean Tain Chope a bha
’sa’n dite so air freiceadan,—“Co tha
sin?” Cha tug na Gaeil freagairt sam
bith dhaibh, ach thriall iad air an
aghaidh, agus cha bfhada gus na

thuig na trapairean co bha ’ann, agus-

chuir gach fear dhiu urachair 4 ghun-
na gn caismeachd a thoirt do 'n chuid
eile de'n arm gun robh na Gaeil a
dlithachadh orra !

Chaidh an t-arm Gaelach a chuir
ann an ordugh ecatha mar so:—Siol-
Chuinn cheud-chathaich (no Clann-
Domhnuill) air an laimh dheis, a
thaobh reachd a rinn Rob Brus latha
Allt-a-Bhonnaich, gum bu le Clann-
Domhnuill urram na laimhe deise,
agus anns gach blir a thug na TFin-
eachan bho ’'n chum na
Domhnullaich an t-urram gu latha
Cath-Gairiach. [Be Sicl Leoid a bl
air an laimh dheis sa’ bhlar sin, ge be
ciod a choisinn an onair sin daibh cha
chuala mi.] Bha na Cama-Shronaich
agus Stittbhartaich na h-Apunn aiv
Réiseamaid Dhite
Pheairt agus = Clann-Ghriogair sa’
mheadhon. Bha Diltic Pheairt féin
na sheanaileir air an laimh dheis agus
Morair Sedras Moireach-na sheanaileir
air an laimh chli.

Chaidh &’ chiad chuideachd a -chuir
anns an ordugh a db’ ainmich mi,—
sheas an ath chuideachd ma thuaiream
leth-cheud slat napa air an t-Sliabh,—
na h-Abhallaich, — Clann-Dounnach-
aidh,—Clann-Tain (no Démhnullaich
(hlinpe-Comhann)—agus Clann-Lach-
Sheas Tearlach féin eadar an

nair sin,

an laimh chli,

uinn.
da chuideachd le geard chend fear ma

thimehioll. Bha n t-aim Gaelach

1

"

gu léir ma thuaiream 2400 fear.*

"Nuair a thainig ind gn math faisg
air an arm-dhearg, thug am Prionnsa
téin deann Dbeag air aghaidh agus
labhair e mar so:—“Leanaibh mi,
leanaibh mi, a dhaoin’ uaisle, agus le
beannacha’ Dhé, ni mis’ air an lath’
an diugh sibh ‘n-ar buidheann shaor
agus shona 1"

Bha ’n ghrian mu'n dm so o’ noehd-
adh a' gniis san ea, agus bha'n
smiidean ceathaich a teicheadh re
fianais bharr lom an racin gu ard an
t-sléibhe ; cha robh a nis’ eadar iad
‘san t-arm-dearg ach iomaire comhnard
asbhuain, ach fathast cha robh e cho
soilleir s gu'm bu léir do’n di arm-
ailt a chéile, Cha chluinnte faeal no
fuaim sam bith a measg nan Giel ach
fathrum na connlaich fo Lhonnabh an
cas mar bha iad a’ triall tro’n as-bhu-
ain. Aig an arm-dhearg chlunnte
druma ‘1 drasta ’s a rithist, a thaobh
gur h-ann le a bhasa stiticadh an
airm.

Gael uchd-
eatha thug iad gu léir an cuid bonaid
a bharr an cinn, sin thog iad an gnil-
ean ri néamh agus chuir iad suas -
naigh ghearr thosdach. Bha na h-
uaislean air thoiseach, agus chum iad

‘Wuair a rdining na

an cuid targaidean eadar an aghaidh-
ean ’s ‘nan naimhdean, agus chrom
siad iad-féin beagan ris an talamh,
mar ‘bha ind a dol air aghaidh a ¢hum
teine nan Gall a sheachnadh : bha 'n
cuid targaidean cho leathann a’s gun
dionadh iad na h-uile mir dheth an

colainnean, ach an ecasan a mhain,
Bha ’chuid dhin aig nach robh targ-

aidean a fuireach air cul-thaobh chaich
mar dhion. Bha na h-uile cheann-
feadhna ann am meadhon a dhaoine
féin, agus a chairdean bu dillse air
gach taobh dheth,—gach aon dit
uwllamh gu dhol eadar e’s an fhuar-
bhuille, na’'m faiceadh iad i tighinn da
ionnsaidh.

Fa-dheoigh, chunnaic an t-arm-
dearg na Gaeil tro liath ched fann na
maidne, a bruchadh da'n ionnsaidh
air mhire chatha agus an diil r’a cum-
ail 4 “lonad tharruinn lann” loisg iad
cliig gunnaichean mora air feachd na
laimhe clithe, agus chaidh lidach ghun-
naichean caola bho ceann gu ceann
dhe’n arm-dhearg ann an aodainn nan
Giel mar bha iad a dliothachadh =i
aghaidh an namhaid. Ach cha tug
sin air “na leoich gun tioma, dhol &
aite buille bhualadh,”—Thoisich an
cagradh, agus biad na Cam-shronaich
a chaidh an toiseach am badaibh nan
namh, agus cha robh na Démhnullaich
fad air deireadh. *Nuair a thainig
iad an imisg dusan slat do’n arm-
dhearg, leag gach fear urchair 4 ghun-
ng agus thilg e bhuaidh i mar shlacan-
onaid gun mhath. Air ball bha
’chlaidheamh ann an deas-lamh gach
laoich, targaid air a ghairdean chll

*Cha robh aig Tain Cope airan t-Sliabh ach
ma thuairean Z100fear, agus a thaobh nach tug
a chuid mhor de reiseamaid Dhiue Pheairt clai-
dheamh a traaill, bha wa'n aon aireamh air
gach taobh,

MAC-TAL.L.A.

agus biodag san dérn. Mar so air
drmadh, thuit gach duin’ air a ghlin
toisgeal agits Buair ‘thainig na dearg-
naich orra’ le'n  cuid
ghlac gach fear a rinn air a thargaid
agus 'le aon bhuille dheth na chlaidh-
eamh-mhor “bha’n dearganach gu'n
ainail.”  Thoisich na Gieil gu léir air
casradh, ’s

beigeleidean!

air beumadli air an t-
shebl so, le biodag, le  claidhzamh, is
le sgiath, agus bu tric a thug acn
Ghael dithis

coladh gu talamh.

dheth ran ndimhdean
Cha do chim an
t-arm-dearg an aghoidh ri eruadal ach
ma chiig mionaidean :—

“(haidh rnaig orr' nile, mar bhewm tuile,
Chaoidh cha b’ 921 iad tionndadh !

"Nuair a sguab na Gaeil luchd nan
canon 's nam mosg mar so dheth an
araich, thainig réiseamaid each Chorn-
eileir Whitnie va’n aodainn, ach cha
do loisg na Gaeil ach leth-dusan tireh-
air, 'nuair a thug na claghairean geal-
tach iad féin 4s.
Corneileir Garnaileir thun na faiche

Thainiz an sin

le chuid trupairean féin; ’nuair a
ghlaodh
Loch-Tall ris na Cam-Shronaich, mar
s0—~"“Thugaibh a’ chiad bhuille do na
h-eich ma na srbnan agus cha bhie

chunnacas a tighinn iad,

doirbh an ath té thoirt do'n mharve-
aiel.”
“Buail am balach air a charbad,

Each, a's balgair, air an i-sroin.”

Ach cha tainig iad cho faisg air na
Cam-Shronaich is gun do tharr iad sin
a dheanamh. ’Nuair chunnaie 1ad
glebis luchd nam breacan ghlac iad
maoim air chor is gun robh iad a
saltairt nan
féin fo chasan an cuid each mar bha

iad a teicheadh a bharr na h-draich:

saighdearan cois’ aca

“Na coisichean, *s na marcaichcan
'S na bh' aca shluagh gu leir,

Dol turraichean air tharraichean
'S cha shealladh iad na'n deigh!!”

Chaidh an t-drm-dearg gu léir gu
claghaireachd, thil
na bhuaidhe, chum’s gur ann a U
fhearr a dh’ fhaodadh e teicheadh air
falbh le bheatha; thuit cuid eil air an
ghiinean gu diblidh ag iarraidh trebe-
air. CGhabh aon phrasgan beag de

£
dhaoine Choirneileir Garnaileir (an
uair theich a chuid tripairean) orra

g gach fear a ghun-

de dhanadas an aghaidh a chumail vis
na Gieil, ach bu bheag a thar ds dit
le'm beatha, agus thuit an t-uasal
treun sin bu cheann orra sa’ chath.
Ged a thuit cha b’ ann gus an diy’
fhag e cuid mhath dheth a niimhdean
marbh air gach tacbh dheth, ged a
bha e’n droch shlaint’ agus air tr eir-
idh 4 tinneas.

Bu cho 1om sgrios na Gaeil an t-
arm-dearg rompa ’s nach d’ fhuair an
dara cuideachd a bha ma leth-cheud
slat an deigh chaich ach cuirp gun
anail agus ledinte nan naimhdean
romp air an araich. Tha cuid ag innse
nach de mhair an cath ach ceithir
mineidean, ged do mharbh na Gaeil
barrachd a’s ceithir cheud fear de’n
arm-dhearg.

Bha prasgan beag de Chlann-Ghrio-
gair aig nach robh de dh’ Armachd

ach seann spealan le'n luirgnean air
an direadh agus air an sithadh ann
an easan fad’ innsinn : bha iad leis na
h-airm uabhasach so a sgoltadh chlaig-
nean gu ruige na guailean: a cuir cha-
san dheth na h-eich a’s cheann far
mhuineal air a chiad srac. Air uair-
ean eile bha iad a gearradh dhaoine
Bha

claidheamhan mar an

na'n da carrainn le aon bhuille.
luchd nan
ceunda a deanamh euchdan anabarr-
ach: bha cinn as casan da sgathadh
de dh'eich ’s de dhaoine le faobhar a
chlaidheimh is le neart ghairdean !
Chuir aon dulnuasal Cielach an
gairdean agus leth taobh a chinn de
shaighdear dearg le aon bhuille !!
"Nuair a thaisbean na Gaeil am
misneach agus an treun ghniomh marso,
Lha ’chuid mhor dheth na bha cbladh
rin do mhuinntir machair Alba*® cho
gealtach agus moran ni bu lugha- sta
na na saighdearan dearga féin. 'Nuair
a chunnaiec tuath Dhitte Pheant cn
cath a toiseachadh, tha e air aitinls
le fear a bha lathair gun “stad ind ag
amhare a bhlair mar bhaide dhamh.”
B’ann de'n réiseamaid leibidich so a
bhuineadh
agus an uair a chunnaic iad nach robh

Griogairich mnan  speal!
‘choltas air an nabaidhean moran a
chosnadh de chlitt na teugbhaileach,
thearb siad iad féin 4s an comunn,
agus ruith iad tro fhras pheileirean
an airm-dhéirg gus an @' rainig iad a
chuid etle de Chlann-Ghriogair a bha
fo chomannda Mhic-Ghriogair Ghlinne-
Carnaig, an ceann-cinnidh, Ged nach
robhi an t-shligh a bha eadar iad a's
bratach uaine Chlann-Ghrogair ach
ghearr, mas do thar iad a ruidhinn,
chaidh ditilanach tapaidh, Calum Mac-
Ghriogair, an duin’uasal a bha mar
cheann orra) mharbhadh an am dha-
ibh a bhi dol tharais, agus ged nach
robh ni bu lugha na cuig peileirean
air dol na cholainn, dh’ eirvich e air
uilinn agus ghlaodh e!  “ Seallaibhse
so Fhearabh, cha’n eil mi marbh fath-
ast,—chl mise mar a deann na h-uill
fear agaibh an diugh a dhleasanas!”

Chaidh mar a dh’'innis mi roimhe
ceithir chend saighdear coise dheth an
arm-dhearg a ghlan mharbhadh, seachd
ceud a ghlacadh mar phriosanaich,
agus thar ceud a’s il fichead ’sa deich
ds. Theich Tain Cope £éin agus ceith-
ir-chéud trupair cdbladh ris, agus is
gann gun leig iad fuarachadh do’ncasan
gus an d’ rainig iad Berwiy « twath
air a chrich Shasunnaich.

Ma leth uair an deigh a bhlair,
fhuair muinntir Dhunéideinn fios cia
mar chaidh an latha. Chunnaic iad
dusan thrupairean lem cuid each,
a mareachd n-an cruinn-leum &’ cuir
tein’ ds na clachan a dol suas an t-
sraid ard agus aon mharcach de luchd
nam breacan da’n dion ruagadh le
claidheamh lom na dhérn! ghabh na
trupairean so a lethid de ghiorraig ’s
nach do sheall ind as an déigh gus an

*’8 iad 'tha mi ciallachadh an so, na Gall-
Albannaich Mhachrach aig nach robh a Ghai-
lig mar chanan,

deach iad a steach air geaf a chaisteil
"Nuair a
fhuail am fear tbrachd an geata diin-
te roinhe, leis an reachd a ghabh e

’s gun dhiin iad an dorus!

nach do thar e breith orra, sparr e a’
chlaiiheamh air a cheann anns an
chonihila, agns dh' fhag ¢’s an t-sag sin
e mar chomharradh air a bhuaidh.
=iharbh Gael eile nach robh ach ma
shia-hliadhna diag a db’ aocis, tri diag
namnhdean—Chaidh so
innse do'n Phrionnsa, agus aiv dha an

dliieth nan

t oganach a ghairm da ionnsaidh,

Iibhair e ris mar so:—“Am  beil sud
« thasa ’g innse dhomh fior, gun do
mharbh thusa tri-fir dhiag an dé air
Sliabh a Chlambain??  “Cha do rinn
mi eus scalltain (ars an t-0gan) co
dhitt & bha iad marbh ne nach robh,
ach tha fios agam air a se, co dhin,
gun chuir mi tri-diag did ri talamh le
‘m chlaidheamh,” = “A laochain thap-
aidh (ars am Prionnsa) ’s e sin a bha

bhuam, is math a choisinn thu do

phaigheadh-latha agus ma bhios mise
fada bed gheibh thu sin.”

Thug Gael eile deich saighdearan
dearga dl’ ionnsaidh a Phrionnsa mar
phriosanaich. Air dha bhi gun rua-
gadh eadar da gharadh, a bha tacan
a null bho'n araich bhueil e'm fear a
bh'air deireadh dhin le ’chlaidheamh

agus leag se e

# cantainn, mar bhu-

I” nuair

ail e bhuille.—*“Sios le ¢’ &rm
a chuala iadsan a bh' air thoiseach so
thilg iad gu léir bhwap’ an drmaehd ;
gun thuireach ri sealltainn cia lion a
bha 'n toir orra , agus le dag’ anns an
dura laimh, agus claidheamh anns an
lzimh eile, dh’ iomain an Gael na
daoine so gach taobh a 1 4ill leis mar
gu'n iomaineadh e baide chaorach
roimhe gu cro!

Dheth na Gaeil féin cha do mbar-
bhadh ach deich thar fhichead, (agus
bha tritir dhin sin ’n-an oifigich,)
agus bho thrl gu ceithir fichead fear a
Chaidh na fir ledint’ dheth
gach taobh (se sin eadar muinntiv
Dhebrsa sa’ Phrionnsa) a ghitlain gu

leon.

taigh Chorneileir Gharnaileir, nach
robh ach uidhe ghearr bho'n araich,
agus chitir gus an lath ’an diugh
laraichchean nan gaisgeach sin air an
urlar dharaich air an robh iad ‘n-an
sineadh 'n-an trusganan fuiltcach.

"Nuair a chaidh gabhail ma thimch-
ioll na h-aiteam leointe ’sa’ thoisich-
eadh air glandh na h-araich, bha na
Gaeil a trusadh gach or a’s airgead a
bha iad a faotainn air na cuirp mhar-
bha. Thug aon ditlanach tapaidh a
mhuinntir Bharra an t-uaireadair dir
de thripair Sasunnach a thug e gu
lar le aon bhuille dheth a chlaidheamh
agus reie e 1 r'a chompanach-leap’ air
an ath mhadainn air son daga. Thuirt
nabaidh dha a bh’anns an lathair gu
’m b’amaideach, an ctinradh a rinn e,
gum bfhiach an t-naireadair fichead
daga. “Tha mi coma,” ars am Barr-
ach, “is math leam gun o’ fhuair mi
'n riid mosach dheth mo laimh; bhas-
aich 1 ’n raoir!” Thuirt e so, a chionn
an t-uaireadair a bhi air ruith a mach,
a thaobh nach deach a cuidhleadh snas
air an didheche mar bu choir,

(Ri leantwinn.)

ATR A CHUR A MACH UAIR 'SAN T-SEACTIDATNe

g A PHRIS
ALIADHNA, - $1.00
SIA MIOSAN, - - - . B8O
rRI MIOSAN, - - TR

Cuirear am pmpem e luchd-gabhail ann am
Breatuinn, an New Zealand, s an duthchannan
cein eile air son $1.52, neo 6s, ad. 'sa bhliadhna.

Tha, *phris ri bhi air a phaigheadh toiseach na
bliadhna,

Cuiridh ladsan a tha comasach air Gailig a
sgriobhadh, comain mhor oirnn, le bhi cur g ar
n-ionnsuidh, o am gu am. Ht.ushgan. naigh-
eachdan, no seanchas sam bith eile_a bhiodh
air a mheas taitneach leis an luchd-leughaidh.
An uair a bhios neach sam hith a sgriobhadh
ugainn ann an Gailig, thugadh e an aire do na
seolaidhean a leanas:—

Na sgriobh ach air aon taobh de n
phaipeir.

Na biodh an sgriobhadh ro mheanbh, agns
denn e cho soilleir agus cho furasda lenghadh

'is urrainn dhut.

3. Fag farsuingeachd air chor 's gur urraian
dhuinn ceartachadh no athmuwhadh a bhios ri
dheanamh a chur eadar na facail agus eadar na
sreathan.

Biodh gach litir us eile air a seoladh gu

PUBLISHERS “ MAC-TALLA.”
SYDNEY, CAPE BRETON

DI-HAOINE, SEPTEMBER 7, 1900,

LITIR A FRAMBOISE.

Ts iomadh car a ehunir an saoghal
dheth bho 'n a sgriobh mi ugad ma
dheireadh, agus gu dearbh is iomadh
sgeul tir a tha teachd leis a h-uile car
a chuireas ¢ dheth.
troimhe-cheile & tha air
t-saoghail an diugh fein,—cogadh an
sud ’s an so, tuairsgeul cogaidh an ait’
mort

Is mor an
feadh an

eile, orta an sud, plaigh an so,

an aon aite, marbhadh ’san ait’ ud
eile; ach aig a cheart am tha mi
smuaineachadh nach robh riamh
roimhe a leithid de dh’ ullachadh ’s
de dheisealachd ga dheanamh ann an

innealan ’s ann an innleachd cogaidh

’sa thatar a deanamh an diugh fein.
Nach uamhasach an ni, an dara
neach a feuchainn gach seoltachd

airson doigh a dheanamh airson a
cho-chreutair a sgrios, innealan sgrios-
ach gan dealbh gus a bheil e na ni
eirigh
Ach
an deigh gach cuis tha sinn a creidsinn
gu bheil cogadh iomadh uair feumail
agus iomadh uair na mheadhoin an

gairisneach is eagalach cogadh
eadar da rioghachd an diugh.

laimh an Fhreasdail airson a rin fein
a thoirt mu 'n cuairt. Ach dh’ fhaod-
adh nach biodh an cogadh a th’ ann
an Sina cho fuilteach no cho fadalach
’sa. shaolamaid, agus tha
aobhar airson am biodh sin cho math,

iomadh

gu sonruichte mas e ’s gu 'm biodh an
cogadh na mheadhoin air an ti a
chuir an gainnead ’san daoiread air
na cailleachan ecodire againn. Their
cuid gur h-e a bhi as aonais na ti
an rud cho luath ’sa dh’ fhagas ceann
caillich ‘goirt ’sa, chuireas bhar a siuil
i ri rud sam hith eile. Agus gu
dearbh ged tha a chailleach agam
thein cho neo-thuasaideach ’sa rug
riamh air cuigeal, cha rachainn idir
an urras, mas e ’s gu fas an i gann
oirre, gu 'm biodh e sabhailte do
Phrionnsa Tuan no do Bhoxer Sin-
each eile tighinn am faisge fad eas a
chlobha dhi.—Ach dh’ fhaodadh nach
fas an ti daor.

Cha 'n ’eil am feur idir cho

math

" anns

MAC=-TALLA.

am blindhna ’sa b’ ibhaist, agus cha
n ’eil side greadhaidh againn ach gle
ach ma bhitheas ab-
uchadh math aig a choirce s fhada

mheadhonach ;

bho naeh robh am barr sin cho math.
Cha ’n ’eil am buntata idir cho abuich
’sa b’ abhaist dha bhi mu 'n am so,
ach mur a tig searg ann tha line
abuichidh roimhe fhathast.

Aon cile tha fathunn a dol

mu n cuairt gu bheil rathad-iaruinn

uair

eadar Canso 'us Louisburg ri bhi aiv
a thogail gun dail. Tha cuideachd 4
New York air a ghabhail os laimh
air an turus so, agus ’'se barail
a thogail leo so
Cha 'n ’eil teag-

amh nach dean e feum do 'n duthaich

dhaoine gu 'n teid

cinnteach gn leoir.

mu ’'n euairt, agus nach fosgail e suas
obraichean air feadh an aite gu leir.
Rinneadh gle mhath air iasgach nan
Bha
briagha,
Ach

1a8g-

giomach air an t-samhradh so.

'n t-side anabarrach

ciuin,
agus pris mhath ga fhaotainn.
cha d’ vinneadh a bheag de dlv’
aich truisg no sgadain. Ach mar is
trice 's ann anns an fhoghar is fhearr
’s as pailte bhios an trosg ri fthaot-
ainn, agus ma gheibhear side fhabh-
arrach nithear iasgach math fhathast,
Ach tha pris an truisg gun math ni ’s
isle na bha e n uiridh.

Ceaxy Liata.
Ogust, 1900.

Fhuair sinn paipearan 4 Halifacs
am bheil mion chunntas air a
thoirt seachad air na tha ri bhi air
fhaicinn aig an Exhibition a tha gu
bhi ann ai: an t-seachdain s'a tighinn.
Tha Nobha Scotia gach
bliadhna ’cosg aircamh mhiltean dolair

riaghladh

ris an exhibition sin, agus tha e air

a chumail, ma’s fhior, air son math

nan tuathanach ‘s nan iasgairean.
Tha e duilich a thuigsinn ciod a bhun-
tain a th’aig moran de na chithear
aig na h-exhibitions ’sna bliadhnaich-
ean so ri math nan daoine sin, luchd
cumail suas ar duthcha. Creididh sinn
gur mor is fheairde tuathanach a dhol
a dh’thaicinn gach sedrsa toraidh a
tha 'n talamh a guilan, gach ainmhidh
bhriagha tha air an togail ’san duth-
aich, agus gach inneal tr innleachd-
son
na’s

a deanamh air
duine
toraiche agus obair a dheanamh na's

ach a tha air
saothair an dheanamh
aotruime. Credidh sinn sin, ach cha
chreid sinn gu'n dean e mor theum do
thuathanach, do iasgair, no do neach
sam bith eile dhol a dh’fhaicinn fhir-
ionnach us bhoirionnach a’dol an cunn-
art am beatha ’cur charan dhiubh féin

air aitean arda ’sa leum troimh chear--

caill 's troimh lasraichean
’Se ar barail gu’m buin nithean

dhe’n t-sedrsa sin do ’n t-cireus,

sgeinean
teine.
agus
Ma ’se
eirens o tha dhith oirnn ann a Hali-

gur edir am figail an sin.
faes,deanamaid sindheth,ach sguiream-
aid dhe bhi tarruinn airgeid ¢ ionmhas
na duthcha air son exhibition nach
eil airidh air an ainm.

F. H. REYNOLDS,

ARD CHEANNAICH’=AODAICHEAN,

1}
]
n

South Charlotte St., Sidni.

Tha stoc de dh’ aodaichean Fhirionnach
againn na’s motha na tha aig ceannaiche
sam bith eile tha 'n Sidni. Tha sinn ’gan
ceannach man tomadan mora, air prisean
isle, agus mar sin theid againn air an creic

saor. Tha iad gle (,hum(ulml, air an sar
dheanamh, agus tha deagh chosg annta.

Deiseachan matha Ialdlr
de chloth gorm =

$5.00.

The Nova Scotia
Furnishing Co.,

LIMITED, ~smr—

A chuideachd a’s notha tha 'n Canada air son dean-
amh us creie

AH‘E‘E@ES Tzﬁghe s Brait-Urlair

'lha Stoc mor againn daonnan air laimh 'nar tigh-
ceannachd, air

e SRAID SHEARLOT, SIDNL

Tha sinn &’ creic gach seors’ innsridh air an euivear feum am broinn taighe.
Tha ar prisean ceart. Taghail againn,

«Ceaunaich o'n chuideachd a’s motha, 's caomhain t’ airgead,”

Sanas do Chinn .

heaghlanchean

Nuair a bhios tu ceanach ni sam bith air son na dachaidh, *s coir dhut a bhi

cinnteach gu bheil e math, Cha'n eil ni a’s dorranaiche na Airneis Ur fhaot-
ainn a tha air a droch dheanamh, no Brat-urlair a tha crion. Againne
gheibhear an deanamh ’s an stuth a’s fhearr.

Arineis Ghrinn.

Tomadh seorsa ur agus eireachdail.

Brait-Urlair Bhriagha.

Na seorsachan a bhios buan ’sa chumas an dath.

Gach Seors’ Innsridh Taighe.

Innsidh sinn gu toileach na chosgas ¢ dhut rum no
tigh uidheamachadh.

GORDON & KEITH,
SIDNI, C. B. - A. J. GRANT, MANAGER,
CLO-BHUALADH {°iionaats Seacan

an oifis a phaipeir so. Sgriobh air son phrisean.

~Cha d’ rainig am “Florida” Sidni
air an tseachdain so gu Di-mairt, a
¢hionn gu robh aice ri taghal ann a
Halifaes an aite 'm t-soithich a bha
ruith do'n phort sin, d'an do thachair
sgiorradh a chumas i gun ruith fad
dha no tri sheachduinean.
—_———e

Chaidh aois choig bliadhn’ deng de
nighinn a wharbhadh ann a Philadel-
phia, Pa., an oidhche roimbe le brick
a chaidh a thilgeadh oirre. Bha i
aig an am ann an riochd “bbchdain”
a’ feuchainn ri eagul a char air grunn-
an de dh’fheadhain dhubna bha ’nan
seasamh faigg air tigh a h-athar,
L .

Tha riaghladh nan Staidean airv a’
bhliadhna so ag aireamh an t-sluaigh.
Cho fad 'sa chaidh na cunntais a chue
ri cheile tha iad a nochdadh gu bheil
anns an duthaich gu h-domlan mu thri
fichead us coig milleanan deuga. Tha
so mu thri milleanan goirid air an
aireamh a bhatar a’ smaoineachadh a
bha anns an duthaich.
e

Tha da cheud duine dubh ann an
New York, a tha ’g radh gur dochd-
arain do Bhreatuun iad, an deigh
tagradh a chur dhionnsuidh an riagh-
laidh Bhreatunnaich air son an dion’s
ceartas fhaicinn aca ann an tir nan
Geancach. Cha'n eil teagamh sam
bith nach dean Breatunn ctivam a
ghabhail dhiubh, oir 'se uaill na duth-
cha sin nach fuiling i droch ceartas a
bhi air a theirt d’a h-iochdarain cia
b'e duthaich no cearna dhe'n tsaoghal
‘sam bi iad.

Lo o

Tha eagal air muinntic Newfound-
land gu’m bi gainne mhor ghuail orra
air o’ gheamhradhso. Cha’n eil mein-
nean guail aca fhéin as am faighear a’
bheag sam bith, agus cha n eil e ri
fhaotainn am bliadhna anns na h-
aiteachan ’sam b’ abhaist dhaibh
a bhi ’ga  cheannach, Tha
na ghabhas cur os cionn talmh-
ainn ann an Ceap Breatunn romh
dheireadh na bliadhina air a chreie, gu
ire bhig, cheana,

[REB U S S —

Aig coinneamh nan conservatives
Dior-daoin s'a chaidh, Lha Sir Trar-
lach Tupper us Eachunn F. Dughlach
air an sdnrachadh gu ruith air son na
h-ard pharlamaid. Oidhche Dior-daoin,
labhair Sir Tearlach anns an rink.
Bha aireanh mhor sluaigh ’ga disd-
eachd, agus thug e faisg air da uair
de thim a liubhairt na h-oraid. Tha
e uaithe sin a’ cur cuairt air bailtean
Nobbha Scotia ’s Eilean a’ Phrionnsa.

—

Tha e air tigh'nn am folais, le lit-
richean a fhuaireadh an tigh an
riaghlaidh am Pretoria, an deigh am
baile ’ghlacadh, gu robh dithis no
tritir de bhuill parlamaid Bhreatunn
a’ toirt misnich do Chrugar s do na
Boerich mu 'n do thoisich an cogadh.
Am measg chach, bha an Dotair
Cleireach, a tha snidhe air son siorr-
amachd Chataoibh, agus a reir eoltais
L'e aon cho dona ’sa bh’ ann dhiabh.
Tha an duin’uasal sin a nise ‘ga
fhaotainn fhéin ann an suidheachadh
nach eil fior theilichte. Tha na paip-
earan ’s an sluagh air tionndadh ’na
aghaidh, agus an la roimhe bha ¢ air
a chur an cunnart le Alreamh de
mhuinntir a shiorrachd fhéin. JMur
b’e gun 1o sheas caraid dha ‘ga dhion
le daga ‘na laimh bha iad air droch
dhiol a dheanamh air,

MAC=TALLA. | ‘ 77

Tha an riaghladh a cur air chois
ann an Bilean a’ Phrionnsa, tri aite-
achan air son ramhrachadh cheare, an
Charlottetown, Mouut Stewart, s an
Alberton, Bidh na h-edin, o' fagail
nan aiteachan sin, deiseil air son an
cur gu margadh, agus gheibhear pris
mhath orra.

—_—

Tha fear Niall Mac Aidh, a bha
fuireach ann am Caiedonia Mines, air
chall o Dhi satharna s'a chaidh. Thatar
a siubhal an aite ’sa feuchainn na h-
acarsaid air a shon, ach gu ruige so
cha o’ fhuaireadh bed no marbh e
Bha e ma leth-cheud biladhna dh’aois,
agus db’thig e bean us teaghlach.
Bhuineadh e do French Vale, ach bha
e o chionn treis a dh'uine ann an
Caledonia, ag obair 'sa mheéinn,

v <

Tha euideachd iaruinn Nobha Scotia,
an deigh a’ Mheinn a Tuath a cheann-
ach. Phaigh iad millean gu leth
dolair oirre. Tha dbchas aig muinn-
tir Sidni Tuath gu bheil o’ chuideachd
a’ dol a chur air chois obraichean iar-
uinn annps a bhaile sin a bhios ¢ho mor
ris na h-obraichean a tha dol air chuis
an Sidni.  Ma nithear sin bidh soirbh-
eachadh da-rireadh ann an Ceap
Breatunn.

—a o o

Ma gheibh thu cuibhrig is paipear
litreach anns an a&ireamh so dhe’n
Mmac-Tarra, na dean dearmad air an
cur gu feum gun dail. Tha sinn fior
fhewmach siv an airgead ; tha cosgais
mhor ann a bhi ’cur am mach &’
phaipeir, agus feumaidh gach aon a
tha ’ga ghabhail a phaigheadh, air
neo cha soirbhich leinn. Ma phaigh
thu fhéin cheana, feuch ri fear-gabh-
ail dr fhaichinn, agus enir an cuibh-
1ig 'sam paipear gu feum a’ cur air
adhart aa dolar,

o -

Chaidh fearr Tain Powers, a mhuinn-
tiv Newfoundland, a bhithadh aig
Aiseag Mhira, maduinn Di-ciaduin.
Bha e ag obair air litheadh na droch-
aid, agus thuit e an comhair a chuil
db'an uisge, agus ghiulan an sruth air
falbh e. Bha daoin’ eile 'g obair comh-
la ris ach cha b'urrainn daibh ecuid
eachadh sam bith a dbeanamh leis.
Fhuaireadh a c¢horp beagau romh
mheadon-latha. ’S e so an seachdamh
fear a mbuinntir Newfoundland a
chaill a bheatha ann an Ceap Breatunn
o chionn beagan us mios. Chaidh fear
eile, Uilleam Marshall, a mharbhadh
ann am meinu an Dominion Di-haoine
s'a chaidh.

- —

Tha 'n t-Exhibition Dbliadhnail i
bhi air fhosgladh ann a’ Halifacs
Di-ciaduin s'a tighinn, agus bidh e
fosgailte gus an fhicheadamh latha
dhe 'n mhios. ~ Tha seachd mile deug
dolair ri bhi air a thoirt seachad mar
dhuaisean do thuathanaich ’s do
luchd-ceairde na dathcha. Tha air
an tutus so duais ri bhi air a toirt
seachad air son deanamh ime. Gheibh
gaeh neach a dh’ ftheuchas tomhas de
db’ vachdar, a dh’ fheumas e (no i) a
mhaistreadh, a shaileadh ’sa dhean-
amh deiseil gu chur am feam am
fianuis an t-sluaigh, agus an neach a
bheir a bhuil a's fhearr as an uachdar
’s 1s luaithe bhios ullamh “se gheibh
an daais. Tha duais dhe ’n t-sedrsa
cheudna ri bhi air a thoirt air son
deanamh lin, Tha sinn a’ ereidsinn
gur math is fhiach an da chuid
am faicinn,

4444044009000 D 00044000 P 00044

A Phris air am bheil sinn a’

creic deise mhath “D. B.” de

Chloth cloimhe.

Ma tha deis’ ur a dhith ort, ’s gu bheil thu air son luach t'airgeid
fhaighinn, cha’n eil aite ’s an fhusa dhut sin a dheanamh na anns
an stor againne. Na ccannaich air chor sam bith gus am faic thu
an stoe a th’againn.

30 paidhir de BHROGAN DEARGA RHAN, $1 05
“OXFORDS” a b’abhaist a bhi $3.00, a nise .

25 paidhir de BHROGAN OBRACH a Iy $l 32
abhaist a bhi $1.50, a nise - - °

100 paidhir de THRIUBHSAIREAN matha
“TIVERA” a thatar a creic ann an storaich-
can eile air 98c. agus $1.25, a falbh air .

79c.

£z Gheibh thu t'airgead air ais mur bi tha
riaraichte. - X "

. H. Sutherland & Co.

POOBEBEEHOEEOOEHEOOD SO
KELLY & DODGE,

e e

o ———————DEALBHADAIREAN

$

ﬁ. IR an t-seachdain so a’ fosgladh Seomar Dhealbh ur

os cionn stor Aonghais mhic Ghuaire, Bidh an Seo-
mar Dhealbh so air aon cho math ’sa tha ann an
1 Nobha Scotia. Tha gach dealbh a mithear anndhe'n

i-seorsa s fhearr.

' ~ Tha sinn a toirt cuireadh do na h-uile taghal a
stigh a dh’fhaicinn sampuill dhe ar n-obair,

Ma tha thu air son . .

Carbad Fasanta

bhi agad air aa t-samhradh so,
faie na seorsachan a tha aig

F. FALCONER & SON.

Buggies, Pheetons, Expresses
agus Road Carts.

Tha’'n Acuinn againn cuid-
eachd.

Prisean ceart. Cuir deuch-
ainn oirnn.

F. FALCONER & SON,
4 Luechd-reic Charbad, Aeuinn agus Thruneaichean. - - SIDNI, C. B.
D4 P40 9 9490093400904 6 44009444444 94990944900900900 6494

SMOC AGUS CAGAINN . . . ...
—p-. PATRIOT TWIST <o

an seann charaid—na’s thearr na bha e riambh.

PIRE,”-

0444440940404 4044040000040 4 4400

66 .
EM =Tombaca Ban Smocaidh.
‘eann is fhiach 10c. 2ir 5e.  An cunnradh a’s fhearr a
bha riamh an Canada. Smsoc Muaty. Frucm k.
BROG-SHNEACADA DHEARG AIR A H-UILE CEANN.

